
4. Autodeterminazion 
Adatâ un sport aes dibisugnis di ducj al vûl dî ufrî a
ognidun la possibilitât di cjatâ la sô dimension
umane e sportive. Al vûl dî permeti a ognidun di
sintîsi pardabon libar in gracie – e no a dispiet – des
relazions cui compagns e i aversaris.

5. Competizion
Se e ven vivude in maniere “sane”, la pratiche
agonistiche e jude a miorâsi, a rispietâ chei altris e a
frontâ vitoriis e sconfitis. La competizion e je un
mieç, no je il fin: bisugne competi per includi, no
includi par competi.

L I S  P E R AU L I S  DA L  

1 . S na it  
Snait Ognidun di nô al à capacitâts e talent, cence
ecezion. Il pas fondamentâl che al va fat prin di
jentrâ in zûc al è chel di ricognossiju e di vê la
possibilitât di fâ miôr che si pues par esprimiju, cirint
di rivâ ai obietîfs che si vuelin otignî.

2. Acessibilitât
Acessibilitât A son tantis lis barieris che a van
butadis jù, a ducj i nivei: no dome chês
architetonichis, ma ancje chês sociâls, culturâls e
normativis. Rindi acessibil il sport al vûl dî impegnâsi
su ducj i fronts par fânt un spazi di ducj e par ducj.

3. Adatament
Par dâ valôr aes capacitâts di ognidun, il sport al à
di vignî incuintri aes esigjencis des personis, invezit
di pretindi che a sedin lis personis a adatâsi al sport.
Par chest a coventin flessibilitât, atenzion ae
evoluzion dai timps, ricognossiment des necessitâts
individuâls e capacitât di riconsiderâ spazis e
struturis. 

6. Dignitât
Il sport al jude a pandi e a esaltâ il valôr de persone.
Cjapâ part in maniere ative al otigniment di un
risultât comun, sentîsi ricognossûts come part di un
grup, podê contribuî in rapuart aes capacitâts di
ognidun al promôf sedi la autostime che il sens di
comunitât.

7. Educazion
Il sport nol è dome un at divertent, ma ancje une
preziose esperience formative. Zuiant si crein
relazions, modis, compuartaments e stîi di vite.
Cuant che la pratiche dal sport e ten in
considerazion la fragilitât, e devente une ocasion di
cressite umane e civîl par dutis lis etâts, fruts, zovins.
Che no va strassade.

8. Ecuitât
No esist nissune persone compagne di une altre, ce
che al è compagn al è il dirit di ognidun di podê rivâ
ai siei obietîfs. La diversitât e je un pont di partence,
no la destinazion.  La sfide, tal sport come inte vite, e
je chê di permeti a ogni persone di esprimisi in
relazion aes sôs abilitâts, fasint rindi al miôr i siei
talents.

9. Formazion
Includi intal sport – e cul sport – al è un procès
complès che al domande plusoris professionalitâts:
tecnichis, educativis, psicologjichis, organizativis,
logistichis. Si scuen meti adun dutis chestis
competencis fintremai de progjetazion de ativitâts,
dulà che e covente une juste trasmission di dutis
chestis cognossincis.

10. Rêt 
La inclusion sul cjamp di gare e va cirude insiemi,
midiant un inteligjent zûc di scuadre. Aministratôrs
publics, dirigjents, istrutôrs, custodis, volontaris,
educatôrs: ognidun al à di fâ la sô part, intune plene
condivision des competencis e des esperiencis.

